
Infiša San U Te

Oliver Dragojevic

Infiša san u te, nemoj mi zamirit
Još od malih nogu rado san te viđa
Mislija san vrime sve će to prominit
Al' ča manje želin, više mi se sviđaš.

Parti san na skule, svit san tija vidit
Ti si stala doma i uz mater resla
Mislija san na te, nemoj mi zamirit
Dok me vitar kleja i samoća tresla.

Jubavi, jubavi, vrag ti odni tilo
Srića i nesrića, sve je tvoje dilo
Jubavi, jubavi, vrag ti odni kosti
Ča si učinila od moje mladosti.

Infiša san u te, nemoj mi zamirit
bila si mi draga, sad si mi još draža
Evo san ariva, tija bi se smirit
Prošle su me lude skitnje i kuraža

Ali već s vapora jeman ča i vidit
Prošla si ka vitar s diteton uz skute
Osta san inkantan jer te ne smin slidit
A još uvik ludo infišan san u te.

Jubavi, jubavi, vrag ti odni sime
Sve si mi uzela, ostavila ime
Jubavi, jubavi, vrag ti odni kosti
Ča si učinila od moje mladosti.

